
Departamenti i Theologjisé Sociale &
Shkencat Religjioze i pérket Fakultetit té
Shkencave Humane té Kolegjit Universitar
Logos. Kolegji Universitar "LOGOS"
siguron njé program studimi tre-vjecar né
Theologji, i njohur nga shteti Shqiptar dhe i
cili operon sipas sistemit té Bolonjés. Fillimi
zyrtar i kurseve né rrethanat e reja ishte mé
15 tetor 2018. Departamenti éshté i
vendosur né njé kompleks ndértesash
moderne pérreth Manastirit t& Shenjté té
Shén Vlashit, né fshatin me té njéjtin emér,
5 minuta larg nga gyteti i Durrésit.

Njé prezantim i
shkurtér i
Departamentit té
Theologjisé

Sociale dhe
Shkencave
Religjioze

Megjithaté, pérpara se Departamenti |
Theologjisé té njihej si njé institucion
akademik nga shteti shqgiptar né mjediset e
Shkollés, né Manastirin e Shenjté té Shén
Vlashit, Akademia Theologjike operonte
dhe vazhdon té funksionojé, né ményré qé
té trajnojé vullnetaré té rinj dhe besniké né
kryerjen e shérbimeve kishtare, duke i
pérgatitur ata pér té ofruar shérbimet e tyre
né tempuj té shenjté. Me kalimin e kohés
shumé prej tyre u dorézuan priftérinj. Kjo
pérpjekje filloi mé 7 shkurt 1992. Né& vitin
1996 Shkolla u zhvendos né mjedis té ri né
Manastirin e Shenjté té Shén Vlashit né njé
kompleks shuméfunksional, i cili ishte njé
nga komplekset arsimore mé bashkékohore
té asaj kohe. Kryepiskopi Anastas zgjeroi
objektivat e Shkollés, e cila u transformua
nga njé seminar mbi trajnimin e klerit té ri
né Akademiné Theologjike pér djemté dhe
vajzat. Pas shumé pérpjekjeve té
Kryepiskopit Anastas pér té pérmirésuar
nivelin e studimeve dhe pérfitimeve pér
studentét, u krijua njé Departament i
Theologjisé, e cila iu bashkua Shkollés sé
Shkencave Humane, me géllim qgé té
vazhdonte kultivimin dhe studimin e
Theologjisé Orthodhokse né nivel
universitar.



Studentét e Departmentit té Theologjisé
Sociale & Shkencat Religjioze mésojné
rreth  Theologjisé Orthodhokse dhe
besimit né njé mjedis té Krishteré
Orthodhoks, ku ata studiojné sébashku
dhe marrin pjesé né adhurim, si té
pérdorin teori té ndryshme moderne té
shkencave sociale dhe humane né
studimin e besimit, t& kuptojné dhe té
vlerésojné  Theologjiné  Orthodhokse
pérmes hulumtimit té gjeré né Studimet
Biblike dhe Patristike, né Theologjiné e
Krishteré, né historiné e religjioneve, né
historiné dhe traditén e Kishés sé
Shqipérisé, té shkruajné dhe té shprehin
opinionin e tyre me mendim kritik, gjé gé i
jep atyre mundésiné té zhvillojné aftési té
rela né gjuhét e huaja, informatiké,
gazetari dhe media sociale.

Njé nga géllimet e departamentit dhe
profesoréve éshté qé té pérgatisé
studentét té jené pérdorues té pavarur
dhe fleksibél té burimeve theologjike né
ményré qé té kombinojné njohurité
theologjike me mundésiné e dialogut dhe
bashké&punimit brenda shogérisé.

Né pérgjithési, departamenti yné ofron njé
ményré té krishteré orthodhokse jetese,
duke pasuruar jetén mendore, morale dhe
shpirtérore té studentéve, té cilét do té
jené gjenerata e re e udhéhegésve té
Kishés sé& Shqipérisé. Studentét nuk
mésojné pér theologjiné orthodhokse
vetém né klasé, por programi i Shkollés
gjithashtu  pérfshin  jetén liturgjike,
pjesémarrjen né shérbesat e
méngjesores, mbrémeésores, pasdarkés,
diskutimet  javore  shpirtérore  dhe
seminaret periodike. Studentét gjithashtu
marrin pjesé né programe me té gjera té
edukimit té krishteré sé paku njé heré né
javé. Kéto pérfshijné katekizém né zonat
pérreth dhe vizitat né institucione té
ndryshme né qgytetet e Durrésit, Kavajés
dhe Tiranés.

Dr. Georgios Gaitanos
Drejtues i Departamentit



Sot, né njé nga kodrat e Durrésit, né fshatin
Shénavlash ndodhet Manastiri i Ri i Shén
Vlashit i ndértuar me fondet e siguruara nga
Fortlumturia e Tij, Kryepiskopi Anastas. Ky
manastir éshté ngritur mbi Manastirin Mesjetar
té Shén Vlashit, i cili né vitin 1967 u bé objekti i
paré i shkatérrimit nga rrebeshi ateist i sistemit
té kaluar komunist. Ai sé bashku me dy
manastire té tjera mesjetare té shén Vlashit té
Mitropolisé sé& Durrésit, njéri né Sebasté té
Lacit dhe tjetri né Malin e Tomorrit, kané luajtur
rol té réndésishém shpirtéror né popullatén
vendase pérgjaté shekujve kristiané.

Historiku I
Manastirit té
Shén Vlashit,

Durres

Nuk dihen fillimet e ndértimit té kétij
manastiri edhe pse makronimi i fshatit
Shénavlash dhe ekzistenca e manastirit
deri né njé kohé kur nuk mbahet mend
déshmojné hershmeériné e tij shekullore. Kjo
déshmohet edhe nga nderimi i shumté i
popullit, gé pa dallim feje vjen dhe viziton
Manastirin e shén Vlashit pér mrekullité dhe
shérimet e tij, duke kérkuar bekimin e
Shenitit.
Té dhéna mbi shén Vlashin

Té dhénat e shkruara pér té njéjtén daté e
pér té njéjtin shenjt né Kremtore dhe né
Sinaksarin e Muajit Shkurt, vilen nga
burime té shkruara té Tradités sé Shenijté,
té cilat kané mjaft réndési né rolin
pércaktues té kremtimit té Shenjtit né kété
dité té caktuar té muajit shkurt. Kéto burime
té shkruara tregojné biografiné pérkatése té
shén Vlashit, gé jetoi né Sebasté té Azisé
sé Vogél. Shkurtimisht, té dhénat e
shkruara né Sinaksarin e Muajit Shkurt pér
shenjtin pérmendin: “Shén Vlashi e kishte
origjinén nga njé zoné e Armenisé ”; “u
zgjodh episkop i Sebastés”; “mé voné u
térhog né malin Argeos dhe u mbyll né
shpellé ”. “Gjaté mbretérimit t& Perandor
Likinit ~ (rreth  vitit  316), Agrikola,
administrator | Kapadokisé, shkoi né
Sebasté me géllim gé t'i kapé té krishterét”
dhe prej tij shenjti “u dénua me prerje
koke”.



Té dhéna mbi manastirin dhe objekte me
réndési té tij
Njé e dhéné historike déshmon ekzistencén e
Manastirit t&¢ Shén Vlashit né shekullin XIIl. Né
vitin 1215 lipsani i shén Joan Vladimirit kaloi hga
Manastiri i Shenjtéve Sergj dhe Bakut té
Shkodrés né gytetin e Durrésit nga Perandori
Bizantin Mihail Paleologu II dhe géndroi né
Manastirin e Shén Vlashit deri né vitin 1383.
Atéheré u mor dhe u vendos né Manastirin e Ri
té Shén Joan Vladimirit té sapondértuar nga Karl
Topia né Shijon té Elbasanit. Nderimi shekullor
né kété manastir kryhej me pjesémarrjen
popullore té mijéra besimtaréve gjaté gjithé
ditéve té vitit dhe né vecanti né kremtimet
panegjirike té Shén Harallambit, Shén Vlashit,
pérkatésisht mé 11 e 12 té muajit shkurt dhe té
Fjetjes sé Hyjlindéses mé 15 gusht, gé deri voné
kryhej né kushte té véshtira transporti. Kjo tradité
vijon deri né ditét tona.
Guri i shén Vlashit

Tradita lokale déshmon se guri | shenjté |
Manastirit t&¢ Shén Vlashit né Durrés ose si¢
njinej te populli besimtar “guri i miré”, ishte objekti
i martirizimit mbi té cilin Shenijtit iu pre koka. Pas
jeténdérrimit martirik té tij mbi kété gur, besnikét
vuné re se populli gé afrohej dhe lutej tek guri
pérfitonte shérime shpirtérore dhe trupore. Kjo
shpjegohet nga fakti se gjaté martirizimit
prezenca e hireve té Shpirtit té Shenjté te shén
Vlashi u transmetua te guri gjaté momentit té
martirizimit dhe ai u shndérrua né gur té shenijté,
lipsan me ané té prekjes. Ky gur, sipas té gjitha
déshmive té té gjithé atyre g& me shpresétari ose
Si vizitoré u gjendén né manastir, “djersiste” dhe
té gjithé sa vinin, vendosnin rrobat e té€ sémuréve
dhe rrobat e tyre, qé té merrnin nga hiri
mrekullibérés i Shenijtit.

Ikona e vjetér e shén Vlashit
Studiuesi i mirénjohur Theofan Popa sjell né drité
mbishkrimin e ikonés sé& shén Vlashit, e cila
ndodhej né ikonostasin e kishés sé vjetér té
Manastirit. Humbja e késaj ikone pérbén
mungesé té njé objekti té€ réndésishém pér
historiné e Manastirit dhe té Shenjtit g& nderon.
Megjithaté mbishkrimi né ikoné e daton até né
gjysmén e paré té shekullit XVIII (1742) dhe
shérben si dokument historik pé&r Manastirin e
Hirshém.

Shkatérrimi i Manastirit né vitin 1967

Me ¢@éllim dashakeq, Manastiri dhe té gjitha
objektet dhe godinat e tij u shkatérrua nga
aksioni 1 rinisé sé Shkollés sé mesme “Naim
Frashéri” né Durrés, té nxitur nga iniciativat e
strukturave shtetérore né vitin 1967. Mbledhja e
pérvitshme dhe vizitat e pérhershme té mijéra
besimtaréve gé herét me véshtirési té shumta
transporti, né vitet e ndalimit té besimit dhe deri
mé sot, tregojné qé ky manastir me popullaritetin
e sotém éshté i lidhur me jetén dhe traditat e
popullit besimtar. Kjo tregon rrénjosjen e njé
tradite pérjetimi shpirtéror né shekuj, ku besnikét
afroheshin me besé dhe gjenin dobi shpirtérore.

Manastiri i Ri i Shén Vlashit
Eksarku Patriarkal, Anastasi né vitin 1992 hapi
Seminarin Orthodhoks, i cili zhvillonte aktivitetet e
tij né ambientet e marra me qira né Hotelin “Nikos
Bellojanis” né Durrés. Mé pas, mé 19 néntor té
vitit 1994, Fortlumturia e Tij, Kryepiskopi Anastas
vendosi gurin e themelit né kishén e shenjté té
Shén Vlashit. Né té njéjtin vend dhe né té njéjtén
dité ai bekoi fillimin e punimeve pér ngritien e
mjediseve té Shkollés Teologjike Hieratike, ku do
té hidhnin hapat e paré klerikét dhe teologét e
ardhshém té Orthodhoksisé shqiptare.



Akademia Teologjike "Ngjallja e Krishtit" hyri
né ndértesén e saj té re né datén 1 tetor
1996 dhe né datén 17 tetor Kryepiskopi
Anastas kreu shérbesén e Bekimit me
Ajazém. Kompleksi i Manastirit z& njé
sipérfage prej 2800 m2, ku pérfshihen: holli,
kafeneja, salla e ngrénies, biblioteka, sallat e
mésimit, kisha e shkollés, salla e
informatikés, Shtépia e fémijéve “Shpresa”,
konvikti i djemve dhe godina e konviktit pér
vajza, si dhe Skiti i Miropruréseve.

Akademia
Teologjike
"Ngjallja e

Krishtit"

Sot, né Manastirin e Hirshém té Shén
Vlashit strehohet ish-Akademia
Theologjike  “Ngjallla e  Krishtit”,
tashmé Dega e Theologjisé Sociale
dhe e Shkencave Religjioze té Kolegjit
Universitar “Logos”, institucioni kishtar
mé i larté arsimor, i themeluar, i
mbajtur dhe i udhéhequr pér 25 vjet e
deri mé sot me sakrificén dhe fondet e
siguruara nga Kryepiskopi i Tiranés,
Durrésit dhe gjithé Shqipérisé, imzot
Anastasi.

Kjo Akademi né kéto vite ka nxjerré
plejadén e re té Kklerikéve dhe
teologéve, aq té domosdoshme pér
ringritlen dhe vijimésiné e Kishés
Orthodhokse té Shqipérisé, e cila
kontribuon ndjeshém né mbaré
shoqgériné e vendit toné.

Doktorant Thoma Shkira
Ass. Lektor



